Жаңа жыл.
Жасыл желен жамылған,
Асыл моншақ тағылған.
Міне сұлу шыршамыз 
Көптен күтіп сагынған.
Аяз ата
Аяз ата келіп тұр,
Маған сәлем беріп тұр.
Тақпақ айтқан балаға
Қампиттерін беріп тұр. 

Жаңа жыл

Жаңа жыл Жаңа Жыл
Жаңа жылға жаңа жыр
Жасыл шырша жанында
Билеп барлыҚ бала жүр 

8 Наурыз

Мен гүлдердi жулмаймын
Торғайларды Қумаймын
АйтҚан сөзiн тындаймын
Анашымды сыйлаймын 

Наурыз

Жылдың басы Наурыз,
Жердің басы Наурыз.
Мерекеге арналсын
Бүгінгі жыр- әніміз. 

Шырша

Тамаша.тамаша!
Шыршамыз тұр жараса.
Басында әсем жұлдызы
Көз тоймайды қараса. 

Жаңа жыл тақпақ

1. Жылдың әнін бастайын,
Аяз- Ата кеп қалды.
Майысады жас қайың,
Көтере алмай көп қарды.

2. Бақша іші мереке,
Ойын күлкі асқақ ән.
Жақсы әпкелер жаңа кеп,
Мерекені бастаған.

3. Жаңа жылды қарсы алдың,
Мініп алып күймеге.
Мен де бүгін ән салдым,
Араластым биге де.

4. Оралдың өлкеме,
Жаңа жыл армысың.
Оранды ақ көрпеге,
Асқартау, қарлы шың.

5. Ақ қырауға малынған
Сақалы да мұрты да.
Аяз ата сағынған,
Сәлем бepді жұртына.

6. Безендіріп шыршаны
Жыл қуантты баршаны.
Той-маскарад басталды,
Аяз оны басқарды.

7. Аппақ тонға оранып,
Базарлықты мол алып.
Келді алыс сапардан,
Аяз ата оралып.

8. Қалып едік сағынып,
Kүтіп алдъқ жабылып.
Жолын қойдық жарық қып,
Шыршаларға шам іліп

9. Аяз Ата ойды қырды
Аралап жүр түгел шолып.
Қарсы алғалы жаңа жылды,
Ол да көптің бірі болып.
Қайда қызық болса думан, 
Аяз Ата сонда болды. 
Күндіз үйде ойнап бізбен, 
Балалармен бірге болды. 

Наурыз тойы — тамаша, 
Наурыз тойы — жаңаша. 
Табиғат та тамаша, 
Тамылжып тұр жараса. 

***
Наурыз тойы — салтанат, 
Наурыз тойы — мархабат. 
Әр жүректен ән тарап, 
Шаттанады шартарап

